
Tơlơi Pơhiăp Hlâo  

Sŏp-hră be̱r anai tơbiă rai mơ̆ng rơnŭk arăng ƀu thâo rơđah ôh, jing amăng rơnŭk 
tơdơi plei-prŏng Yerusalaim răm-rai amăng thŭn 586 H.K.,a tơdang ƀing Edôm, jing 
ƀing rŏh-ayăt ƀing Yudah mơ̆ng hlâo adih dŏ pơ gah thu̱ng-ngŏ̱, ƀu djơ̆ kơnơ̆ng hơ̆k-
mơak yuakơ plei-prŏng Yerusalaim răm-rai đôč ôh samơ̆ ăt sua-mă dram-gơnam amăng 
plei anŭn laih anŭn djru kơ ƀing wa ̱ng-blah anŭn mơ̆n. Ôbadyah laĭ-lui-hlâo kơ tơlơi 
ƀing Edôm či tŭ tơlơi pơkơhma ̱l hăng thuơ hĭ, hrŏm-hăng ƀing lŏn-čar ngă rŏh-ayăt 
hăng ƀing Israel mơ̆n.  

Jar Atŭt-Kơsem  

Tơlơi pơkơhma ̱l ƀing Edôm (1-14)  
Hrơi Khua Yang (15-21)  

Tơlơi Edôm Răm-Rai  
1Tơlơi pơƀuh Ôbadyah.  

 
Anai jing tơlơi Yahweh Glông Hloh laĭ nao kơ kơnung-djuai ƀing Edôm.  
Yahweh hơmâo pơkiaŏ rai laih pô laĭ-pơthâo Ñu kơ ƀing lŏn-čar,  

laih anŭn ƀing ta hơmâo hơmư̆ laih boh-hiăp Ñu pơtă tui anai:  
“Prap-pre bĕ! Nă ƀing ta tơgŭ nao pơblah pơkơdơ̆ng glaĭ hăng Edôm!”  

2Yahweh pơhiăp hăng ƀing Edôm tui anai,  
“Anai-nê, Kâo či ngă brơi kơ ƀing gih jing hĭ anet tơdu;  

arăng či djik-djak kơ ƀing gih yơh.  
3Yuakơ ƀing gih pơgao-ang yơh ƀing gih ƀu thâo ôh gih pô anet tơdu,  

plei-phŭn gih jing ƀơi anih čơđang khul boh-pơtâo khăng  
sang gih jing anih ƀơi glông amăng khul čư̆,  
tui anŭn ƀing gih pơmĭn amăng pran-jua gih pô tui anai,  

‘Hlơi dưi hơñăkb trŭn ƀing ta lĕ?’  

                                                 
a0:0: Anai jing kơčrâo kơ thŭn Hlâo kơ Krist.  

4Wơ̆t-tơdah ƀing gih pơkra sang gih  
glông hrup hăng hru ̱h čim si ̱ng,  
ƀôdah hrup hăng sa boh pơtŭ amăng khul pơtŭ hăng adai adih,  
samơ̆ Kâo ăt či hơñăk trŭn hĭ ƀing gih mơ̆n.  

5“Tơdang ƀing klĕ rai pơ ƀing gih tơdang mlam,  
ƀing gơñu kơnơ̆ng či klĕ-mă hơget gơnam gơñu kiăng yơh.  

Laih anŭn tơdang ƀing mă bruă pơƀut glaĭ khul boh-kơƀâo,  
ƀing gơñu nanao pioh glaĭ ƀiă boh-kơƀâo.  

Samơ̆ ƀing rŏh-ayăt gih hơmâo pơrai hĭ ih laih abih-hlo̱m.  
6ing kơnung-djuai Esâo,  

mŭk-dramc gih arăng hơmâo hơduah-ƀuh klĕ-mă laih.  
7Abih ƀing gŏp-djru gih hơmâo pơblư̆-pơƀlŏr hĭ laih ƀing gih;  

ƀing gơñu hơmâo puh-pơđuaĭ hĭ laih ƀing gih mơ̆ng lŏn-čar gih.  
ing mơnuih hlâo adih gơñu dŏ rơnŭk-rơnua hăng ƀing gih, samơ̆ ră anai blah-

juă hĭ gih.  
ing gơyut-gơyâo anŭn hlâo adih gơñu dŏ ƀơ̆ng-huă hrŏm hăng gih, samơ̆ 

hơmâo ƀač čơđo̱ng ƀơi ƀing gih;  
gơñu pơhiăp sat kơ ƀing gih tui anai, ‘Pơpă abih-bang tơlơi mơneč rơgơi ñu 

hơmâo laih lĕ?’  
8Yahweh pơhaih tui anai, “ơi hrơi Kâo pơkơhma ̱l ƀing Edôm,  

Kâo či pơrai hĭ ƀing thâo-hluh gơñu,  
laih anŭn ki ̱h-huet hĭ abih-bang ƀing rơgơi gơñu.  

9ing ling-tơhan plei-pơnăng phŭn Têman či huĭ-bra ̱l yơh,  
laih anŭn Kâo či pơdjai hĭ abih rĭm ƀing ling-tơhan amăng khul čư̆ Edôm 

yơh.  

Tơhnăl-Tơlơi Kơ Tơlơi Phak ing Edôm  
10“Yuakơ ƀing gih hơmâo klĕ-sua hăng pơrai hĭ laih ƀing adơi gih jing kơnung-

djuai Yakôb anŭn,  
tui anŭn yơh ƀing gih či răm-rai hăng mlâo-mlañ hlŏng-lar yơh.  

11Tơdang ƀing rŏh-ayăt kơsung-blah ƀing gơ̆  
ƀing gih kơnơ̆ng dŏ gah rơngiao hơngah ƀu djru kơ ƀing gơ̆ ôh amăng hrơi 

anŭn.  
ing gih ăt jing sat-ƀai hrup hăng ƀing tuai rŏh-ayăt mơ̆n  

jing ƀing mŭt rai čơkung đuaĭ hĭ mŭk-dram plei-prŏng Yerusalaim  
laih anŭn pơkăh-pơpha gơnam anŭn tŏng-krah ƀing gơñu.  

12Djơ̆ biă-mă ñu, ƀing gih năng anăm hơ̆k-mơak ôh ƀơi tơlơi tơnap-tap adơi gih 
ƀing Yudah.  

ing gih năng anăm mơak-mơai ôh ƀơi hrơi răm-rai ƀing gơ̆.  
ing gih năng kŏn klao-mơak lơi ƀơi tơlơi rŭng-răng ƀing gơ̆.  

13ing gih năng anăm mŭt nao ôh amăng plei-prŏng ană-plei Kâo  
kiăng kơ hơ̆k-mơak ƀơi tơlơi tơnap-tap ƀing gơ̆,  
laih anŭn kiăng mă-tŭ mŭk-dram ƀing gơ̆  
ƀơi hrơi rŭng-răng ƀing gơ̆.  

14ing gih năng anăm dŏ čơgăn ôh ƀơi jơlan čơlah-pă̱  
kiăng kơ krăp-mă hlơi pô amăng ƀing gơ̆ đuaĭ-kơdŏp.  

ing gih năng anăm jao lui hĭ mơ̆n ƀing gơ̆ kơ ƀing rŏh-ayăt amăng hrơi tơnap-
truh ƀing gơ̆.  

Ơi Adai Či Phat-Kơđi Abih Lŏn-Čar  
15“Yuakơ hrơi anŭn jĕ či truh laih tơdang Kâo, jing Yahweh, či phat-kơđi abih-bang 

lŏn-čar.  
Ơ Edôm, hơget-tơlơi ƀing gih hơmâo ngă sat laih, arăng či ngă glaĭ tui anŭn 

mơ̆n kơ ƀing gih.  
ing gih či tŭ-mă glaĭ yơh hơget-tơlơi sat gih hơmâo pha-brơi laih kơ arăng 

hlâo adih.  
16ing ană-plei Kâo hơmâo mơñum laih kơčŏk phak-pơkra ruă-phĭ̱ anŭn  

ƀơi bŏl-čư̆d rơgoh-hiam Kâo.  
Samơ̆ abih-bang lŏn-čar jum-dar gơñu či mơñum kơčŏk phak-pơkra ruă-phĭ̱ lu 

hloh yơh;  
gơñu či mơñum hĭ abih ia phĭ̱ anŭn hăng răm-rơngiă hĭ thĕng yơh.  

Tơlơi Rŭ̱-Pơdơ̆ng ing Israel  
17“Samơ̆ ƀơi Čư̆ Ziôn yơh đơđa mơnuih či đuaĭ tơklaih,  

laih anŭn anih anŭn či jing hĭ sa anih rơgoh-hiam yơh.  
ing kơnung-djuai Yakôb či mă glaĭ anih-lŏn jing lŏn kŏng-ngăn gơñu pô yơh.  

18ing kơnung-djuai Yakôb laih anŭn Yôsêp či hrup hăng apui yơh;  
ƀing gơñu či pơrai hĭ ƀing kơnung-djuai Esâo  

                                                 
d1:16: Anai ăt jing “bul čư̆” mơ̆n.  

kar hăng apui ƀơ̆ng hĭ adrăng krô yơh.  
u hơmâo ôh hlơi pô amăng kơnung-djuai Esâo či dŏ-so̱t.  
Kâo yơh, jing Yahweh, hơmâo pơhiăp laih.  

19“ing kơnung-djuai Yudah gah thu̱ng yơh či blah-mă hĭ lŏn-čar Edôm;  
ƀing kơnung-djuai Yudah mơ̆ng khul bŏl-čư̆e gah yŭ̱ yơh či sua-mă hĭ lŏn-
čar Philistia.  

ing Israel či mă-tŭ anih-lŏn Ephraim laih anŭn Samaria;  
ƀing kơnung-djuai Benyamin či mă-tŭ anih-lŏn Gilead yơh.  

20ing ling-tơhan Israel gah dư̱r jing ƀing glaĭ mơ̆ng lŏn-čar tuai pơ lŏn-čar ƀing 
Israel  

či nao blah-juă hĭ lŏn-čar Phoenisia hlŏng truh pơ plei-pơnăng Zarephat gah 
dư̱r.  

ing Israel mơ̆ng plei-prŏng Yerusalaim dŏ pơ čar tuai jing ƀing dŏ amăng plei-
pơnăng Sepharad  

či wơ̆t glaĭ blah-mă hĭ khul plei-pơnăng amăng lŏn-čar Yudah gah thu̱ng.  
21ing Yerusalaim blah dưi-hĭ anŭn  

či kơsung-blah hĭ lŏn-čar Edôm hăng git-gai čư̆ Esâo.  
Laih anŭn Yahweh Pô yơh či jing hĭ pơtao.”  

 
e1:19: Anai ăt jing “bul čư̆” mơ̆n.  


